
Күөх унаар тыыннаах 
Көрдөөх сайыммыт 
Көтөн күрэннэ, 
Көмнөх хаар күөннээх 
К үчүмэҕэй күhүммүт 
Көстө күөрэйдэ. 
Киэҥ- хонууларбыт, 
Кэрэ сайын кэлиитигэр 
Киэргэммит киистэлэрин
Кистэнэн бараннар, 
Кэри-куру буолбуттар. 
Ойуур тыаларбыт, 
Оонньуулаах сайыны уруйдаан 
Ойуу,солко мутукчанан 
Оҥостубуттарын устан, 
Oнно-манна баран, 
Одуулаабыт курдук, 
Оргууй аххан тураллар. 
Арыы чараҥнар, 
Алгыс сайын арыллыытыгар 
Алтан сэбирдэҕи aнньымыттарын 
Адьас араарынан бараннар, 
Абыр-табыр арахсан, 
Аҥаарыспыт курдук, 
Адьас баран тураллар. 
Халыҥ хараҥа тыаларбыт,
Хаарыан сайын хайыhыытгар 
Хампа сэбирдэхтэммиттэрин 
Хастыы тардынан 'бараннар, 
Халбарыспыт 'курдук, 
    Xaҥкыһа хагдарыйан тураллар ... 
Сир симэҕэ дьэрэкээннээх, 
Алтан от ардайдаах, 
Хойуу от кунустаах 
Хотоол хочолорбут 
Хомунан, ;кураанахтанан 
Кугдарыйа куурбуттар. 
Көбүөрү тэлгэппит курдук
Көҕөрөн көстөр 
Көр хонууларбыт, 
Күөҕү сыhыарбатах 
Көтөр күлүк .көрдүк, 

Күдээриһэн көстөллөр. 
Кыараҕас сирдэрбит 
Кэҥээн кэҥкэhийбигтэр, 
Иhирик  ойуурдарбыт 
Элэҥ-сэлэҥ буолбуттар, 
Куула сир 
Кугдарыйа куурбут. 
Күндү дьүhүннээх, 
Көрдөөх ырыалаах 
Көтөр кынаттаа,х, 
Күhүнтэн күhэттэрэн, 
Көрүлүүр куйаастаах 
Күн аннын диэки
Күрэнэн көппүттэр ... 
Тыаҕа таҕысгахха 
Tыac-уус суох, 
Толооҥҥо киирдэххэ 
Тойук-дорҕоон суох, 
Иhиллээтэххэ даҕаны 
Им-ньим, 
Көрдөххө даҕаны 
Күдэн-туман. 
Куула тыа 
Кубус-кураанах, 
Халдьаайы сир 
Хап-хардаҥ. 
Кырыа хаһыҥ кырыстаах,
Үөл –дүөл күннээх
Өһүөннээх күһүн
Үс дойду үрдүгэр
Өҥөйдө нии, доҕоттоор.


